
ᑐᓂᔭᐅᔪᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ          

 ᐃᒪᐃᑦᑑᓪᓗᒍ 

ᑐᓴᒐᒃᓴᖅ:    X    ᐃᓱᒪᓕᐅᕈᑎᒃᓴᖅ:       

ᐱᔾᔪᑎ: ᖃᒪᓂᐅᑉ ᖃᒪᓂᕐᔪᐊᓪᓗ ᑐᒃᑐᖏ  7th-9th 2013, Fort Smith, NT. 

ᖃᓄᐃᓚᐅᕐᒪᖔᑦ:  

ᖃᒪᓂᐅᑉ ᐊᒻᒪ ᖃᒪᓂᕐᔪᐊᑉ ᑐᒃᑐᓕᕆᔨᖏᑦ ᑲᑎᒪᔨᑦ ᑲᑎᒪᓂᖃᓚᐅᖅᑐᑦ ᕗᐊᑦ ᓯᒥᑦᔅᒥ, ᓄᓇᑦᓯᐊᕐᒥ ᒪᐃ  7th – 9th 

2013−ᖑᑎᓪᓗᒍ. ᖃᒪᓂᐅᑉ ᐊᒻᒪ ᖃᒪᓂᕐᔪᐊᑉ ᑐᒃᑐᓕᕆᔨᖏᑦ ᑲᑎᒪᔨᑦ ᑲᑎᒪᔨᖏᑦ ᓴᖅᑭᑕᐅᓚᐅᖅᓯᒪᔪᑦ 

ᐃᑲᔪᖅᑐᐃᓂᐊᕐᒪᑕ ᒥᐊᓂᖅᓯᑎᓪᓗᒋᑦ ᒪᕐᕉᓕᖅᑲᖓᔫᖕᓂᒃ ᑐᒃᑐᓂᒃ ᐊᖅᑯᓵᖅᑕᖅᑐᓂᒃ ᒪᕐᕉᖕᓄᑦ ᐅᑭᐅᖅᑕᖅᑐᑉ 

ᐊᒡᒍᖅᑐᖅᓯᒪᓂᐊᓂ ᐊᒻᒪ ᒪᕐᕉᓂ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ.  ᑲᑎᒪᔨᐅᔪᑦ ᐱᔾᔪᑎᒋᓪᓗᐊᑕᖅᑕᖓᑦ  

ᐃᑲᔪᖅᑐᐃᖁᓪᓗᒋᑦ ᐱᐅᖅᓱᐊᖅᑕᐅᓂᖏᑕ ᑐᒃᑐᑦ ᐊᖑᓇᓱᒃᑕᐅᕙᒃᑐᑐᖃᐅᑎᓪᓗᒋᑦ ᓂᕿᒃᓴᐅᓗᑎᒃ.  ᐅᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᑭᒡᒐᖅᑐᖅᑕᐅᓚᐅᖅᑐᑦ ᑲᑎᒪᑎᓪᓗᒋᑦ ᐲᑕ ᑮᑦᒧᑦ, ᐅᒪᔪᓕᕆᔨᕐᔪᐊᑦ ᐅᒪᔪᓂᒃ ᖃᐅᔨᓴᖅᑎᖓᓐᓄᑦ, ᐊᒻᒪ 

ᐲᑕ ᖃᔪᑎᓐᓄᐊᖅ ᐊᒐᔪᒃᓯᕐᒧᑦ, ᑲᑎᒪᔨᐅᖃᑕᐅᔪᖅ ᐅᒪᔪᓕᕆᔨᕐᔪᐊᒃᑯᓐᓄᑦ. 

ᖃᓄᐃᓕᖓᓕᕐᒪᖔᑦ:  

ᑲᑎᒪᓂᖃᖅᑎᓪᓗᒋᑦ ᑕᐃᑲᓂ ᐱᔾᔪᑎᒋᓪᓗᒍ 2013 ᖃᒪᓂᑦᑐᐊᑉ ᖃᒪᓂᐅᓪᓗ ᑐᒃᑐᓕᕆᓂᕐᒧᑦ ᐸᕐᓇᐅᑎᖏᑦ 

ᐅᖃᐅᑕᐅᓪᓗᑎᒃ.  ᐸᕐᓇᐅᑎ ᑭᖑᕙᖅᓯᒪᓚᐅᕐᒪᑦ ᓴᓇᔭᐅᑎᓪᓗᒍ; ᑭᓯᐊᓂ, ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ 

ᐃᖅᑲᓴᐃᔭᖅᑎᖏᑦ ᓂᕆᐅᒃᑐᑦ ᕿᒥᕐᕈᓇᓛᕐᓂᐊᕐᓂᖏᓐᓂᒃ ᑎᑎᕋᖅᑕᐅᔭᕇᖅᐸᑦ, ᐊᒻᒪ ᑕᖅᑲᒃᑯᓄᖓ ᓴᖅᑭᑕᐅᓗᓂ 

ᔮᓐᓄᐊᕆ 2014−ᒥ.  ᐸᕐᓇᐅᑎᐅᔪᖅ ᐱᖃᓯᐅᔾᔨᓯᒪᔪᖅ ᐅᓄᑲᓪᓚᒃᑐᓂᒃ ᐊᓯᔾᔨᖅᓯᔾᔪᑕᐅᔪᓂᒃ ᒫᓐᓇᒥᑦ ᐊᒻᒪ 

ᑕᐃᑦᓱᒪᓂᒥᓂᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᒋᓚᐅᖅᑕᖏᓐᓂᑦ ᐊᒻᒪ ᐱᖃᓯᐅᔾᔨᓯᒪᓂᐊᓕᖅᑐᑦ ᑕᐃᔭᐅᔪᒥᒃ: ᑐᓐᖓᕕᖏᑦ, 

ᑐᕌᒐᒃᓴᖏᑦ ᐊᒻᒪ ᑎᑭᑕᐅᒐᓱᐊᕐᓂᐊᖅᑐᑦ: ᑐᒃᑐᑦ ᖃᓄᐃᓕᖓᓕᕐᒪᖔᑕ ᐊᒻᒪ ᐊᑦᑕᕐᓇᕐᓂᕆᔭᖏᑦ ᖃᐅᔨᓴᖅᑕᐅᓗᑎᒃ; 

ᓇᐅᑦᑎᖅᓱᐊᕆᔭᐅᓗᑎᒃ; ᓄᖑᑦᑎᕙᓪᓕᐊᖏᑦᑐᓂᒃ ᑐᒃᑐᖃᑦᑕᕐᓗᑎᒃ; ᓄᓇ ᑮᓇᐅᔭᓕᐅᕈᑕᐅᒐᓱᐊᕐᖢᓂ 

ᐊᑐᖅᑕᐅᓂᖓ ᐊᒻᒪ ᐊᒃᑐᐃᓂᕆᔭᖏᑦ; ᐊᒻᒪ ᑐᓴᐅᒪᑎᑦᓯᓂᖅ ᐊᒻᒪ ᐃᓕᓐᓂᐊᖅᑎᑦᓯᓂᖅ. 

ᐊᒡᒍᖅᑐᖅᓯᒪᐅᖅᑐᑦ ᐅᖃᐅᑕᐅᔪᒃᓴᑦ ᐊᒻᒪ ᖃᐅᔨᒋᐊᕐᓗᒋᑦ ᑭᓱᑦ ᓯᕗᓪᓕᐅᑎᔭᐅᓯᒪᖕᒪᖔᑕ ᖃᒪᓂᑦᑐᐊᑉ 

ᖃᒪᓂᕐᔪᐊᓪᓗ ᑐᒃᑐᓕᕆᔨᑦ ᑲᑎᒪᔨᖏᓐᓄᑦ ᐊᕐᕌᒍᑦ ᑕᓪᓕᒪᑦ ᐊᒡᒋᖅᑐᑦ ᐃᓗᐊᓂ.  ᐃᓚᖏᑦ 

ᓯᕗᓪᓕᐅᔾᔭᐅᓯᒪᓪᓗᐊᑕᖅᑐᑦ ᐅᖃᐅᑕᐅᓚᐅᖅᑐᑦ ᐅᑯᓂᖓ ᐱᖃᓯᐅᔾᔨᓯᒪᕗᑦ: 

 ᐅᓪᓗᒥᒧᑦ ᑎᑭᓯᒪᔪᓂᒃ ᓴᓇᓗᑎᒃ ᑐᒃᑐᓄᑦ ᓴᐳᒻᒥᒡᓯᕈᑎᒃᓴᓂᒃ; 

 ᓴᓇᓗᑎᒃ ᑐᑭᓯᓇᑦᑎᐊᖅᑐᓂᒃ ᐱᐅᓯᐅᒐᔭᖅᑐᓂᒃ ᐊᑐᖅᑕᐅᓂᐊᖅᑐᓂᒃ ᑐᓴᐅᒪᑎᑦᓯᒐᓱᐊᖅᑎᓪᓗᒋᑦ 

ᑐᓴᒐᒃᓴᓂᒃ ᑲᑎᒪᔨᑦᓄᑦ, ᓄᓇᓕᖕᓄᑦ ᐊᒻᒪ ᓄᐊᑦᑎᑎᓪᓗᒋᑦ ᑐᓴᒐᒃᓴᓂᒃ, ᐊᒻᒪ ᑐᓴᕋᓱᐊᕐᓂᖃᖅᑎᓪᓗᒋᑦ; 

 ᓴᓇᓗᑎᒃ ᑎᑎᕋᖅᓯᒪᔪᓂᒃ ᐊᒻᒪ ᐱᐅᓯᐅᔪᓂᒃ ᐊᑐᖅᑕᐅᓂᐊᖅᑐᓂᒃ ᐃᓕᓐᓂᐊᖅᑎᑦᓯᔾᔪᑕᐅᓗᑎᒃ 

ᐊᔾᔨᒋᖏᑦᑐᓂᒃ ᑭᓇᒃᑯᑐᐃᓐᓇᕐᓂᒃ ᐊᒻᒪ ᑲᑐᔾᔨᖃᑎᒌᖑᔪᓂᒃ, ᐱᒋᐊᕐᕕᒋᓗᒋᑦ ᓱᕈᓯᑦ ᐃᓕᓐᓂᐊᖅᑎᐅᔪᑦ 

ᑎᑭᐅᑎᓗᒋᑦ ᐊᖑᓇᓱᒃᑎᑦ, ᐱᔾᔪᑕᐅᓗᑎᒃ ᐱᐅᓂᖅᐹᖑᔪᑦ ᐊᖑᓇᓱᖕᓂᕐᒧᑦ ᐱᖅᑯᓯᐅᔪᑦ, ᓂᕿᒥᒃ 

ᑲᒪᑦᑎᐊᕐᓂᕐᒧᑦ, ᐃᒃᓯᓐᓇᐃᔭᕆᐊᖃᖏᓐᓂᕐᒧᑦ ᐊᒻᒪ ᑐᒃᑐᓄᑦ ᒥᐊᓂᖅᓯᔾᔪᑕᐅᔪᑦ; 

 ᓴᐳᒻᒥᔭᐅᔾᔪᑎᖏ ᓄᕐᕆᐅᕐᕕᐅᔪᑦ; 

 ᐃᓄᐃᓴᒡᓕᒋᐊᕐᓗᒍ ᓯᕕᑐᔪᒧᑦ ᐊᒃᑐᐃᓂᐅᒐᔭᖅᑐᑦ ᐅᔭᕋᖕᓂᐊᕐᓂᕐᒥᑦ ᐊᒻᒪ ᐱᕙᓪᓕᐊᑎᑦᓯᓂᕐᒥᑦ; ᐊᒻᒪ 

 ᑎᓕᐅᕐᓗᒋᑦ ᒐᕙᒪᐅᔪᑦ ᑮᓇᐅᔭᖃᖅᑎᑦᓯᖁᓪᓗᒋᑦ ᐊᕙᑎᒥᒃ ᖃᐅᔨᓴᐃᔾᔪᑎᒃᓴᓄᑦ ᐊᒻᒪ 

ᓇᐅᑦᑎᖅᓱᐃᔾᔪᑎᒃᓴᓄᑦ. 

ᐅᖃᐅᑕᐅᓚᐅᕐᒥᔪᑦ ᑐᓴᐅᒪᑎᑦᓯᓂᕐᒧᑦ ᐅᐸᓗᖓᐃᔭᐅᑎᑦ ᐱᖃᓯᐅᔾᔭᐅᓯᒪᖁᓪᓗᒋᑦ ᐃᓗᐊᓂ 2013 ᒥᐊᓂᖅᓯᔾᔪᑎᓄᑦ 

ᐸᕐᓇᐅᖏᓐᓂ.  ᑲᑎᒪᓪᓗᑎᒃ ᐅᖃᐅᓯᐅᓚᐅᖅᑐᑦ ᐊᑐᖅᑕᐅᓚᐅᖅᑐᑦ ᐋᖅᑭᒡᓱᐃᑎᓪᓗᒋᑦ ᑕᓪᓕᒪᓂᒃ 

ᐱᒻᒪᕆᐅᓂᖅᐹᖑᓚᐅᖅᑐᓂᒃ ᑐᓴᖅᑎᑕᐅᔭᕆᐊᓕᖕᓂᒃ ᑲᑎᒪᔭᖅᑐᖃᑕᐅᓯᒪᔪᓄᑦ.  ᐊᖏᖃᑎᒌᓚᐅᖅᑐᑦ ᐃᒪᓐᓇ (1) 



ᐃᓕᓐᓂᐊᖅᑎᑦ ᓱᕈᓯᑦ, (2) ᓄᓇᓕᐅᔪᑦ ᐊᒻᒪ ᐊᖑᓇᓱᒃᑎᓪᓚᕆᐅᔪᑦ, (3) ᓄᓇᓕᖕᓂ ᒐᕙᒪᐅᔪᑦ (ᓱᕐᓗ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑦ, ᐃᓄᐃᑦ ᐊᒻᒪ ᐊᓪᓚᐃᑦ ᑎᒥᖁᑎᖏᑦ, ᐱᓕᕆᕝᕕᖁᑎᒋᔭᐅᔪᑦ 

ᑎᒥᓐᖑᖅᑎᑕᐅᓯᒪᔪᓄᑦ), (4) ᐃᓱᒪᐅᓕᖅᑎᐅᔪᑦ, ᐊᒻᒪᓗ (5) ᐱᓕᕆᓪᓗᐊᑕᖃᑦᑕᖅᑐᑦ ᑎᒥᐅᔪᑦ ᐱᒻᒪᕆᐅᓂᖅᐹᖑᕗᑦ 

ᑐᓴᐅᒪᑎᑦᑕᕆᐊᖏᑦ. 

ᐅᖃᐅᓯᖃᓚᐅᖅᑐᑦ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑎᐅᔪᑦ ᐃᓱᒫᓗᒍᑐᑦ ᒫᓐᓇᐅᔪᖅ ᑐᒃᑐᑦ ᓴᐳᒻᒥᔭᐅᔾᔪᑎᖏᓐᓄᑦ, 

ᐊᒻᒪ ᐊᒥᒐᓗᐊᕐᓂᖏᓐᓄᑦ. 

ᑐᒃᓯᕋᐅᑎᓕᐅᖅᓯᒪᔪᑦ ᐃᓕᓴᕆᔭᐅᖁᓪᓗᒍ ᕿᑭᖅᑕᖓᓂ ᑎᖕᒥᐊᖃᐅᓯᕝᕕᒃ Queen Maud Gulf Migratory Bird 

Sanctuary, ᐅᖃᐅᑕᐅᓚᐅᖅᑐᖅ ᑐᓂᔭᐅᓪᓗᓂ ᑲᑎᒪᔨᓄᑦ.  ᑕᒪᑐᒧᖓ ᐊᓯᔾᔨᖅᑕᐅᔪᖅ ᐱᒋᐊᖅᑎᑦᓯᒐᔭᖅᑐᖅ 

ᐅᓄᕐᓂᖅᓴᐅᔪᑦ ᐅᔭᕋᒃᓴᖅᓯᐅᕈᓐᓇᕐᓂᐊᕐᒪᑕ ᑲᓇᖕᓇᖓᓂ Queen Maud Gulf ᕿᑭᖅᑕᖓᑕ, ᑕᐃᒪᓐᓇ 

ᐊᒃᓱᕈᓕᖅᑎᑦᓯᒐᔭᖅᑐᑦ ᑲᓇᑕᒥ ᐅᒪᔪᓕᕆᔨᑦ ᐱᓕᕆᕝᕕᖓᓐᓂᒃ ᑐᓂᓯᐅᖅᑲᐃᑎᓪᓗᒋᑦ ᕿᓂᕈᓐᓇᐅᑎᓂᒃ ᐅᔭᕋᒃᓴᓂᒃ 

ᑎᖕᒥᐊᖃᐅᓯᕝᕕᖕᒥ. 

ᑭᒡᒐᖅᑐᖅᑎᐅᔪᖅ Anconia Resources ᑯᐊᐳᕆᓴᒃᑯᓐᓄᑦ ᐅᓂᒃᑳᕆᐊᖅᑐᓚᐅᖅᑐᖅ ᐊᒻᒪ ᐅᖃᐅᓯᖃᕐᖢᓂ ᒫᓐᓇ 

ᕿᓂᕐᓂᕆᔭᖏᓐᓂᒃ ᖃᒪᓂᕐᔪᐊᑉ ᑐᒃᑐᖏᑕ ᓄᕐᕆᐅᕐᕕᖏᓐᓂ. 

ᑲᑎᒪᔨᑦ ᐊᖏᖃᑎᒌᓚᐅᖅᑐᑦ ᑭᖑᓪᓕᕐᒥ ᑲᑎᒪᔪᒪᓪᓗᑎᒃ ᐅᐃᓂᐸᐃᒡᒥ ᓄᕕᐱᕆᒥ 19th – 21st 2013, ᑕᐃᑦᓱᒪᓂ 

ᑭᖑᓪᓕᖅᐹᖅᓯᐅᑎᖏᑦ 2013 ᖃᒪᓂᐅᑉ ᖃᒪᓂᕐᔪᐊᓪᓗ ᑐᒃᑐᖏᓐᓄᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᑦ ᑐᓂᔭᐅᓛᖅᑐᑦ. 

ᑎᑎᕋᖅᑐᖅ:  ᐲᑕ ᑭᑦ, ᐅᒪᔪᑦ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᖅᑎ 

ᕿᒥᕐᕈᓇᒃᑐᖅ: ᐋᓇ ᒪᒋᐅᕋ, ᐃᖃᓗᓕᕆᔨ 

ᐅᓪᓗᐊ:  ᒪᐃ 22, 2013 


